
EXPEDIENTE: PROCEDIMENTO ORDINARIO 002/2015

ASUNTO: INCUMPRIMENTO DA NORMATIVA RESPECTO DAS ARBITRAXES

SOLICITANTE: CTM CIDADE DE NARÓN

CONTRA: CTM LALÍN B
 
RESOLUCIÓN
En Cambados, a 3 de decembro de 2015.

ANTECEDENTES DE FEITO
PRIMEIRO.- Por providencia de 24 de novembro de 2015 se iniciou expediente sancionador contra o equipo CTM LALÍN B pertencente ao clube CTM LALÍN, que se encadra no grupo Norte da 1ª División Galega tras reclamación previa do CTM CIDADE DE NARÓN-EIRAVEDRA por incumprimento do réxime de arbitraxes por parte dese equipo ao teren coñecemento de que son os propios xogadores que disputan os partidos os que arbitran os encontros dos seus compañeiros.

SEGUNDO.- Deuse traslado  ao  equipo implicado achegando as alegacións que tiveron oportuno realizar no presente expediente que en esencia son as seguintes:

1.- Non houbo vontade de enganar á FGTM

2.- O árbitro inicialmente designado non puido asistir ao partido por problemas de desprazamento, toda vez que estuda en Madrid e por parte do equipo locatario non se percataron de muda-lo acta do encontro.

3.- Asumen o erro de non ter comunicado este feito ao equipo visitante.

4.- O equipo visitante non se dirixiu ao locatario a fin de por en coñecemento esa irregularidade.

5.- Existencia de casos similares en outros enconcontros pola dificultade dos clubes en canto a dispoñibilidade de conseguir árbitros.

6.- Que os feitos non afectaron ao normal desenrolo do partido e ao resultado final.

TERCEIRO.- Atendendo á normativa vixente, en particular, a Normativa da FGTM incluida na Circular nº 3, de 23 de setembro de 2015, as circulares do comité galego de árbitros e as normas de actuación dos comités técnicos autonómicos e provinciais de árbitros da RFETM para a tempada 2015-16, en relación co RD 1591/1992 do Regulamento de Disciplina Deportiva e a Lei do deporte de Galicia, este Xuíz Único de Competición, ACORDA:

Sancionar ao equipo CTM LALÍN B con apercibimento.


O equipo sancionado omite o cumprimento das obrigas en canto arbitraxes cun comportamento contrario ás circulares e normativa da FGTM en canto á designación de árbitros para cada partido. É incluso discutible a validez do acta xa que a mesma deberá ser firmada polo árbitro encargado de dirixi-lo partido e é claro que hai unha evidente incorrección ao desempeñar esta función os propios xogadores locatarios, contravindo a normativa anteriormente citada, en particular, que todos os partidos da liga deben ter un árbitro designado.

Certamente, o Club de Tenis de Mesa Lalín, no seu escrito de alegacións, recoñece unha problemática concorrente en outros equipos en canto á dificultade para a dispoñibilidade de árbitros para cada encontro. Nembargantes, tamén é certo, e así o recoñecen, que esquenceron comunicar ao equipo visitante tal circunstancia, non sendo compartido polo Xuíz Único que a responsabilidade sexa dos dous equipos, toda vez que é o equipo local o que ten que encargarse da designación de árbitro para cada encontro.

No presente caso, o CTM Lalín debeu poñer en coñecemento do equipo visitante, ou no seu defecto, do Comité Galego de Árbitros (ou no Delegado Zonal de Árbitros), tal circunstancia, debendo actuar, a continuación, segundo o procedimento previsto na Circular nº 3 da FGTM, sen perxuizo das medidas disciplinarias que se poideran adoptar fronte ao árbitro que non se presenta no partido: “Cando non se presentase o árbitro do encontro, e unha vez pasados quince minutos da hora fixada para o comenzo, os delegados dos equipos contendentes elixirán de mutuo acordo e entre os presentes a unha persoa que polos seus coñecementos poidan desempeñar as funcións arbitrais (...)”

Trátase dunha contravención da normativa da FGTM que para este tipo de actuación ven considerando o artigo 19 do RD 1591/92 e o artigo 70 da Lei do Deporte de Galicia como infracción breve cando no apartado 2º do artigo 19 do RD 1591/92 e o apartado 4º do artigo 70 da Lei do Deporte de Galicia, describen como tales a “Adopción dunha actitude pasiva no cumprimento das ordes e instruccións recibidas de xuices, árbitros e autoridades deportivas no exercicio das súas función”. Para as infraccións leves prevense as sancións recollidas nos artigos 71.3 da Lei do Deporte de Galicia e no artivo 26 do RD, entendendo este Xuiz como  máis apropiada para o presente caso, a imposición dunha sanción consistente en apercibimento, atendendo a que o CTM LALÍN B non foi sancionado anteriormente por feitos similares, e recollendo, en esencia, a vontade non incumplidora manifestada no seu escrito de alegacións.

De reincidir nun suposto de idénticas características será o propio Comité Galego de Árbitros quen designe a partir de entón á persoa encargada de dirixi-los partidos do CTM Lalín B, cando actúe como equipo local, con cargo dos gastos de arbitraxe ao Club


Esta resolución non é firme e contra ela cabe interponer recurso de apelación ante o Comité de Disciplina no prazo de 5 días hábiles dende a recepción da mesma.

En Cambados, a 3 de decembro de 2015.

